
[haan Tai’uan ti qanglas haiza hunulan, nitu tinquzaun. Mavia tu
hunulan 1? Tupa dau ka madaidaingaz tu, haiza qanvang ihaan dalaq nastu
ta, aupa sungha’an dau ka hiku a, lilislisun ganvang ta hiku’ qau ki dalaq,
taivuqvuqun istaa ka gau dalaq a, tismaupata’in a hunul un minhaiza.

Haiphaipin ti, haizin bunun masailang 1 hunul, iliskinun intaa tu
makuaq tutuza hunul un minhaiza 1? Amugqis maupa ti dau tu, Haiza ka
dalag-bangkal sinpasapal ithaan nastu dangi’anan mita ti. Aupa maaq dau
mita dangi’anan nastu a, haiza sapuz tibabanbang, kusi’aun dau sapuza
dalag-bangkal ta matuqlu’, biaqis sanhapav a baqis pakisluas i ihapav

dalaqgti tu miniqumis.

Nii dau ka baqis un maqtu talmadia tugluan, sanhapav tutupa ka bagqisa.

Aupa tintunbak a tutuqlu a, taitungtungun istaa ka dangi’anan mita ki, a
mihaizin dau ka hunul.

Haiza dani’anan a uka’an 1 hunul, haiza ka qanglas hunulan. Haiza ka
atikis musqa mukhiv, nii dau gqansaipun tu hunul naupa; haiza a madaing,
talmadia, vuvugqvuq amin a ludun, vanglaz, lukis, lumaq siin sikaupa ka
gaimamangsut, mastaan dau tu kapisingun daingaz.

Maaq dau ka hunul una, nitu tupa tu kaupa thaan dangi’anan mita tu

Hunulan

dalaqi, haiza amin thaan misqang i nin’av daingaz. Maszang amin tu
kapisingun daingaz.

Maagq 1 ihaan nin’av misqang hunulan a, mastaan dau tu madaing a
kanaang. Aupa na minhaiza ka tinpaq daingaz latinpaq ki dalaq tasipal tu
sikaupakaupa, lahaum, mapanganu ki miniqumis siin gaimamangsut.
Tupaun dau tu “ cunami ”.

Maaq imita madaidaingaz palihunul tun a, vaivivaivi a sintataqu; haiza
tupa tu mahuvaiv dau ka hunul un diganin; haiza tupa tu sinkahau dau ka
hunul un diganin. naupa ki nii ata bunun mapakasihal.

Muga tu asa ata mananulu ki hunulan ti, aupa nii ata maqansiap tu
nasikaskuaq a kanaang naminsuma. Madia bunun a nitu niapniap a tauduan,
lagaltumun; haiza ka mataz, haiza ka milu’lu’.

Tutuza a hunul un tu kapisingun, muqa tu katu minkaivakaiva, as tu
malkakailas a is’aang, kilim 1 maqunduq tu tungabinan sauhaan is’ukain a

hunula.

